
 پوختە: 
 

تەڵعەت تاهیر يەکێکە لەو شاعیرانەی لەم ساڵانەی دوايیدا لە کايەی رۆشنبیريی کورديیدا وەکو شاعیرێک دەرکەوتووە. لە   

مەئلوفانەی ژيانی رۆژانە دەکات، نوسینی شیعردا شێوازێکی تايبەت بەخۆی هەيە و زياتر کار لەسەر ئەو دياردە و بابەتە ئاسايی و  

کە لە واقیعی ژيانی رۆژانەدا سەرنجمان راناکێشن، بەڵام ئەم لە شیعرەکانیدا دەيانمەزرێنێت. مەزراندنیشیان لە شیعرەکانیدا بە  

یشقەوە جۆرێکە لەو دۆخە ئاسايی و مەئلوفەی واقیع دەريان دەهێنێت و لە رێگەی بەستنەوەيان بە بابەت و دياردەی تری وەک ع

نامەئلوفیان دەکات و دەيانکاتە جێگەی رامان. لەم لێکۆڵینەوەيەدا بە سوودوەرگرتن لە بۆچوونی فۆڕمالیزمەکانی وەک شکڵۆڤسکی، 

شیعريیەکانی  دەقە  لە  واتايیمان  نامەئلوفکردنی  دياردەی  دواتريش  کردووەو  نامەئلوفکردن  لەسەر  کارمان  تیۆريیەوە  رووی  لە 

ر باس و کارمان لەسەر کردووەو گەيشتووينەتە ئەوەی تەڵعەت تاهیر لە دەقە شیعريیەكانیدا نامەئلوفكردنی تەڵعەتدا خستووەتە بە

بەڵام   تر،  هونەرەكانی  چاو  لە  دێت  يەكەم  پلەی  بە  لێكچواندن  لەناويشیاندا  و  بەکارهێناوە  بەرچاو  زۆر  بەشێوەيەکی  واتايی 

 اندنانەی پێشتر پێیان راهاتووين. لێکچوواندنەکانی تەڵعەت تاهیر جیاوازن لەو لێکچوو
 

 نامەئلووفکردن، لێکچوواندن، فۆڕمالیست، پارادۆکس، خواستن. بە گیانەوەرکردن، درکە.  کليلە وشەکان:
 

 الملخص: 
 

ويتمیز بأسلوبە الفريد في كتابة الشعر    ،طلعت طاهر هو أحد الشعراء الذين ظهروا في مجال الثقافة الكردية في السنوات الأخیرة

ويعمل أكثر على الظواهر والقضايا المألوفة في الحیاة الیومیة. إنە يؤسسها في قصائده بطريقة تجعلها تخرج عن الوضع الطبیعي 

وباستخدام   ، والمألوف للواقع ويجعلها غیر مألوفة من خلال ربطها بموضوعات وظواهر أخرى مثل الحب)العشق(. في هذه الدراسة

ومن الجانب النظري عملنا على ظاهرة )اللامألوف( ثم ناقشنا ظاهرة اللامألوف    ،آراء الشكلانیین )الفورمالییستیین( مثل شكلوفسكي

لكن تشبیهات طلعت   ،الدلالي في النصوص الشعرية لطلعت طاهر وأنە قد استخدم في نصوصە الشعرية تقنیة اللامألود بصورة مكثفة

 .ف عن تلك التي نحن  اعتدنا علیهاطاهر تختل
  

 .المفارقة، الإستعارة، الکناية ،التشبیە، الشكلانیون ،اللامألوف الكلمات المفتاحية:
 

Abstract: 
 

Talat Tahir is one of the Contemporary poets of the Kurdish culture sphere. He has his style of 

poetry, He usually works on the objects that we experience daily in our life; Which are nonsensical 

in our daily life, and they don’t attract us, but he uses them and give sense to them, and also 

defamiliarizes them. 
 

He extracts the original meaning of the words, and makes new actuality of them, or gives new 

meaning to them, for instance by relating those words to love and romance, he makes think. 
 

In this research, works have been done on defamiliarization, by using formalist theories for 

instance Shklovsky. After that, the abstract defamiliarization of Talat Tahir’s texts has been 

explained.  
 

 نامەئلووفکردنی واتایی لە شيعری تەڵعەت تاهيردا

Therefore, we have come to a thinking that: Talat Tahir has used Abstract defamiliarization too often 

in his texts, especially metaphor. But the metaphors that he uses, are different from what we have 

used to read. 
 

Key words: Defamiliarization, Simile, Metonymy, Paradox, Formalists, Metaphor. 

 

  :پێشەکی
 

نامەئلوفکردن زاراوەيەکە سەرەتا لەلايەن )شکلۆڤسکی(ی رەخنەگری فۆڕمالیستەوە لە رەخنەی ئەدەبیدا   ناونيشانی توێژینەوەکە:

درا و بووە جێگەی  تینیانۆڤ(ەوە، سەرنجی  فۆڕمالیستی وەک )جاکۆبسن و  لە لايەن رەخنەگرانی تری  دواتر  بەکارهێنراوە و 

)نامەئلوفکردن ناونیشانی  بە  توێژينەوەيەدا  لەم  لە بايەخیان.  باسمان  واتايیدا  ئاستی  لە  تاهیر(  تەڵعەت  شیعری  لە  واتايی  ی 

 نامەئلوفکردن کردووە لە شیعرەکانی تەڵعەت تاهیردا.  
 

توێژینەوەکە:   ديوانە  سنوری  لەو  نمونەکان  منە(ی شاعیردايەو  ئیمزای  تۆ  )ناوی  ديوانی  لە چوارچێوەی  توێژينەوەکە  سنوری 

 وەرگیراون. 
 

نەک هەر بەزمانی کوردی، بەڵکو بەزمانەکانی تریش یەکێک بوو لە ؛ کەمی سەرچاوەی بەردەستی زانستیگرفتی توێژینەوەکە:  

 گرفتە سەرەکییەکان لەکاتی نووسینی توێژینەوەکەدا.
 

ئەو میتۆدەی لەم توێژينەوەيەدا بەکارهێنراوە بۆ کارکردن لەسەر شیعرەکانی تەڵعەت تاهیر، دەکەوێتە ناو ميتۆدی توێژینەوەکە:  

پێشەنگەکانی  بۆچوونی  لە  سوود  شاعیر  شیعرەکانی  لەسەر  کارکردن  بۆ  و  رووسییەوە  فۆڕمالیزمی  میتۆدی  چوارچێوەی 

 فۆڕمالیزمی رووسی بە تايبەتی شکڵۆڤسکی وەرگیراوە. 
 

لە دوو بەش پێک هاتووە. لە بەشی يەکەمدا باسی چەمک و زاراوە   ،توێژينەوەکە جگە لە پوختەو پێشەکی:  ی توێژینەوەکەپێكهاتە

واتايی   نامەئلوفکردنی  باسی  تاهیرەوە  تەڵعەت  بە نمونەی شیعرەکانی  لە بەشی دووەمیشدا،  نامەئلوفکردن کراوە.  و ئەرکەکانی 

 کان.کراوە. لە کۆتايیشدا گرنگترين ئەنجامەکان خراونەتەڕوو، لەگەڵ لیستی سەرچاوە بەکارهاتووە
 

 و چەمکی نامەئلوفكردن  بەشی یەکەم: زاراوە
 

 وەی نامەئلوفکردن ازار
 

ئەم زاراوەيەش وەكو زۆربەی زاراوەكانی تر لە رۆژئاواوە سەری هەڵداوە و دواتر گەيشتۆتە رۆژهەڵات و بەتەواوی بڵاو   

بۆتەوە و جێگیر بووە. لەبەر ئەمەش لە كاتی وەرگێڕانی زاراوەكە يان باسكردن لێی،  چەند زاراوەيەکی بۆ بەکارهێنراوە و هەر 

گێڕاوە. وەری  بە جۆرێك  نمونە  ڕەخنەگرێك  زاراوەكەی   :بۆ  كاتێك  تودۆرۆفدا،  ی  الأدب(  )نظرية  كتێبی   لە  خەتیب  ئیبراهیم 

(ن. واتە خەتیب singularisationوەرگێڕاوە، زاراوەی )إغراب و إنفراد(ی بۆ بەکارهێناوە، کە هاوواتای زاراوەی فەڕەنسی )

 وشەکانی )إغراب و إنفراد(ی بە واتای )تغريب( بەکارهێناوە.  
  

تەغريب  زاراوەی  بۆ  خەتیب  ئیبراهیم  واتای  هەمان  دا  الرواية(  نقد  مصطلحات  )معجم  پەرتووکی  لە  زەيتوونی  لەتیف 

بەوە  تازە و )تاک(کردنەوەی، ئەمەش  پێناسەی دەکات: جیاکردنەوەی شت بەهۆی پێدانی وێنەيەکی  بەکاردەهێنێت و بەم جۆرە 

بەکاربهینرێت، هەروەها پێشکەشکردنی شتێک بە شێوەيەکی نوێ، کە لە واتای  دەبێت، کە وشەيەکی ناسراو بۆ پێکهاتەيەکی تازە  

(. بەڵام وائیل سەيید عەبدولڕەحیم لە پەرتووکی )تلقي البنوية فی النقد العربی(دا 24،  2002زانراوی خۆی دەريبکات. )زيتونی،  

( بەرانبەر  )تەغريب(ی  وشەی  Unfamiliarizationواتای  پێچەوانەی  کە  داناوە،   )(familiarization واتای بە  و   )

داماڵینی   :)خووپێوەگرتن و ئولفەتپێوەگرتن( دێت. ئەم واتايەشی لە بۆچوونێکی )ڤیکتۆر شكلۆڤسکی(يەوە وەرگرتووە، کە بريتییە لە

ئەو ئولفەتەی  بە جۆرێکی کرداری لە نێوان ئێمە و شتەكاندا هەيە، تا بە شێوەيەكی جیاواز هەست بە شتەكان بكەين. )شودار، 

2015  ،34( واتای  بە  دا  الأدب(  مصطلحات  )معجم  لە  يش  بوزواوی(  )محمد   .)Exotisme واتای بە  کە  لێکیدەداتەوە،   )

گوزارشتی  ئەدەبییەکانەوە  کارە  ڕێگەی  لە  کە  ژياندا،  لە  نامەئلوفەکان  و  نامۆکان  هەموو  بۆ  گەڕان  لە  بريتیە  )الإغرابیە(دێت. 

 (.33، 2003لێبکرێت.  )بوزواوی، 

(ی ئینگلیزی و )التغريب( ی عەرەبی زاراوەی )أشنايی زدايي( defamiliarizationلە زمانی فارسیشدا لە بەرامبەر زاراوەی )

( و واتای چوونەدەرەوە لە مەئلوف و ئاشنايە، چوونەدەرەوەيەك بەهۆيەوە بۆ خوێنەر و بیسەری 70،  1389بەكارهاتووە )مرادی،  

 ئەو قسەيە سەرسوڕمانێك دروست بکات. 
 

وەك پێشتريش ئاماژەمان پێكردووە ئەم زاراوەيە لە بنەڕەتدا رووسییە و دواتر وەرگێڕدراوە بۆ زمانەكانی ئینگلیزی و دواتريش  

زمانی عەرەبی و فارسی و... هتد. ئەمەش وايكردووە لە وەرگێڕاندا جۆرە كێشەيەك دروست بكات، بەتايبەتی لە زمانی عەرەبیدا، 

 زی بۆ بەكارهاتووە.  زۆر وشەو دەستەواژەی جیاوا
 

لە زمانی كورديشدا ئەم وشەيە لە كاتی وەرگێڕاندا زياتر لە زاراوەيەكی بۆ بەكارهاتووە و بە چەند شێوەيەك وەرگێڕدراوە بۆ  

نموونە. )محمد تاتانی( لە وەرگێرانی كتێبەكەی )بسام قطوس( )دەروازەيەك بۆ میتۆدەكانی ڕەخنەی هاوچەرخ(دا )نامۆكردن( ی 

)التغريب بەرانبەر زاراوەی  )لە  )قەتوس،  defamiliarization(ی عەرەبی و  داناوە  ئینگلیزی  لە لايەكی  107،  2011( ی   .)

(، هەروەها 83، 2017ترەوە )عەتا قەرەداغی( لە بەرانبەر ئەو زاراوەيەدا، زاراوەی )نامەئلوفكردن( ی بەكارهێناوە  )وێبستەر، 

ش دەقی  )شیكردنەوەی  كتێبی  لە  عەبدوڵلا(  نەجمەدين  زاراوەی )عەبدولسەلام  بەرانبەر  لە  زمانەوانییەوە(دا  ڕووی  لە  یعری 

(defamiliarizatio  ،بەم جۆرە لە وەرگێڕانی زاراوەكەدا بۆ 38،  2008(دا، زاراوەی نائاشناكردن بەكاردەهێنێـت )عەبدوڵا .)

زمانی كوردی چەند زاراوەيەكمان بەرچاو دەكەوێـت، بەڵام ئێمە زاراوی )نامەئلوفکردن( بەکاردەهێنین، کە لە وشەی )مألوف( 

 انی کورديدا بەرامبەر ئەم وشەيە سێ وشەمان هەيە: وەرگیراوە. وشەی )مألوف( وشەيەکی عەرەبییەو لە زم
 

يەکیان وشەی )باو(ە، کە بە لای ئێمەوە ئەم وشەيە بە تەواوی واتای مەئلوف ناگەيەنێت، چونکە باو بۆ شتێک بەکاردێت، کە   .1

 ماوەيەک لە کايەکەدايە و وەک مۆديلی لێ دێت، بەڵام دوای ماوەيەکی دياريکراو باوی نامێنێت و بەسەر دەچێت.

ئەويتريان وشەی )ئاشنا(يە، ئەم وشەيەش ديسان بە تەواوی واتای مەئلوف ناگەيەنێت، چونکە ئاشنا لەلايەکەوەو بەپێی هەندێک    .2

سیاق بە واتای خزم و ناسیاو دێت، کە ئێمە مەبەستمان ئەمە نییە. لەلايەکی ترەوە بە واتای ئەوە دێت ئەو کەسە يان شتە، کە بە 

یە و پێشتر چەند جار بینراوە. بۆ نمونە مرۆڤ دەڵێت بەو شتە يان بەو کارە ئاشنام، واتا مامەڵەم لەگەڵ  ئاشنا دادەنرێت، نامۆ نی

 کردووە و دەزانم چییە و چۆنە.

پێی ڕاهاتووە )واتە   .3 لەگەڵی و  لە منداڵییەوە  لە مەئلوف شتێکە مرۆڤ  ئێمەش مەبەستمان  دێت.  واتای ڕاهاتن  بە  سێهەمیان 

ئولفەتی پێوە گرتووە(و مەئلوف بووە بەلايەوە، بەڵام شاعیر دێت ئەم شتەی مرۆڤ پێی ڕاهاتووە دەيکات بە شتێکی نامۆ و  

بی بێت  جاری  يەکەم  مرۆڤەکە  ئەوەيە  چونکە  وەک  بەکاربهێنین،  ڕاهاتوو(  )نا  و  )ڕاهاتوو(  وشەی  ناکرێت  لێرەشدا  بینێت. 

ناونیشانی لێکۆڵینەوەکەمان دەبوو بە )نا ڕاهاتووکردنی زمانی لە شیعرەکانی تەڵعەت تاهیردا(، کە ئەمەش ناونیشانێکی گونجاو  

ە، مرۆڤ لەو کاتەوەی چاوی کراوەتەوەو شتەکانی  و ئەدەبی نییە. مەبەستی ئێمە ئەوەيە بابەتێک يان شتێک يان دياردەيەک هەي

دەوروبەری بینیوە، هەر بەو جۆرە بینیونی و پێیان ڕاهاتووە، واتا ئولفەتی پێوە گرتوون و بوون بە شتێکی مەئلوف لەلای، 

داناوە،   نەک شتێک ماوەيەک باو بووبێت و نەمابێت يان ئاشنا بێت بەلايەوەو غەريب نەبێت. ئێمەش بۆيە وشەی مەئلوفمان

 چونکە ئەم وشەيە زياتر مەبەست و واتاکەی ئێمە دەدات بە دەستەوەو ڕاهاتنی مرۆڤە بە شتێک لە منداڵییەوە تا گەورەبوون.
 

 چەمکی نامەئلوفکردن 
 

چەمكی نامەئلوفكردن وەك زاراوەيەكی ڕەخنەيی پەيوەستە بە ناوی ڕەخنەگری فۆڕمالیستی رووسی )ڤیكتۆر شكلۆڤسكی(يەوە، 

بە   لە توێژينەوەيەكدا  بە كە  ئەوەی مانا  وايە  پێی  داڕشتووە. شكلۆڤسكی  ئەم چەمكەی  تەكنیكی(  بە چەمكێكی  ناونیشانی )هونەر 

بۆ ئەوەی بە شێوەيەكی    هونەر دەەبەخشێت، ئەو توانايەيە، كە مەئلوفییەت لە شتەكان وەردەگرێتەوەو دەيانخاتە سەر شێوازێكی نوێ،

و چاوەڕوان نەكراو پیشانمان بدات. بە بڕوای ئەو ئامانجی هونەر گەياندنی هەستکردنە بە شتەکان بەو جۆرەی هەستیان پێ   نوێ

)لۆرێنس   شاندی(ی  )ترسترام  رۆمانی  لە  لێکۆڵینەوە  رێگەی  لە  هەوڵیدا  شكلۆڤسكی  دەيانناسین.  شێوەيەی  بەو  نەك  دەکەين، 

سكرد، كە نامەئلوفكردنی رووداوەكان تێیاندا جۆرێك لەم لێكۆڵینەوەيەيدا ئەو ڕێگايانەی با شترين(ەوە بیروڕاکانی جێبەجێ بکات، بە  

 (.Abrams ,1993 ,56روودەدات بە بەكارهێنانی تەكنیكەكانی خاوكردنەوە و درێژكردنەوە و بڕينی رووداوەكان )
 

شکڵۆڤسکی لە هەوڵێکدا بۆ پیادەکردنی چەمکی نامەئلوفکردن لە شیعريشدا، دەستیکرد بە توێژينەوە و هەوڵیداوە كار لەسەر 

هەموو لايەنەكان و هەموو مانا ئەدەبییە بێگەردەكانی وەك شێوازی دەنگ و سەروا و كێش بكات و دەنگ تەنها بۆ نواندنی ماناكان 

ادار بە شێوازی تايبەت بۆ يەك ئامانجی سەرەكی تەرخانكرد لە دروستكردنی نامەئلوفبووندا. بۆيە نەبێت، بەڵكو وەك توخمێكی مان

 پڕۆسەی راهاتن رەتدەكاتەوە و وای كرد ئەوەی مەئلوفە بگۆڕدرێـت بۆ نامەئلوف و بەم شێوەيە توانی بەرهەمێكی شیعری نوێ

دروست بكات و ببێتە جێگرەوەی ئەو بەرهەمە شیعريیەی ئێمە پێی راهاتووين. شكلۆڤسكی وای بۆ دەچوو تەكنیكی هونەر ئەوەيە 

بۆ خۆی  هەستكردن  پرۆسەی  چونكە  بكات،  زياد  هەستكردن  درێژی  و  سەختی  بكات،  قورس  فۆڕمەكان  بکات،  نامۆ  شتەكان 

 .  كۆتايیەكی جوانیناسییە و دەبێت درێژ بكرێتەوە
 

لە راستیدا چەمكی نامەئلوفكردن چەندين پێناسەی جۆراو جۆری بۆ كراوە و مشتومڕی دروستكردووە، بەڵام )سەرپێچی( و 

)گۆڕانكاری( و )پێچەوانە( بەهێزترينی ئەو زاراوانەو باوترين و بەكارهێنراوترينیان بوون. هەرچەندە هەموويان يەك مانايان 

دوورك و  ياساكان  شكاندنی  ئەويش  كە هەيە،  نووسین،  زمانی  لەسەر  داهێنەرەوە  لەلايەن  ساختەكاريیە  يان  فۆڕم،  لە  ەوتنەوەيە 

دەربڕينێكی نائاسايی لە جیهانێكی ئاسايی بێت، يان زمانێكە شاعیر دروستی دەكات بۆ ئەوەی شتێك بڵێت، كە ناتوانین بە شێوەيەكی 

ە و پێويستییەکی دەقی شیعريیە و دووركەوتنەوەيە لە قسەی  ))نامەئلوفكردن مەرجێكی پێش وەخت  :تر بیڵێین. جان كۆهین  دەڵێت

)روابحی، بەكارهێنراو((.  و  ئەنقەستە، 227،  ٢٠٢٠ئاسايی  بە  هەڵەيەكی  شیعردا  لە  نامەئلوفکردن  وايە  پێیان  تر  هەندێكی   .)

ەندارێتییەک لە نێوان خوێنەر دووركەوتنەوەيە لە ياساكانی زمان بۆ ئەوەی بە دوای جوانی و شكۆمەنديدا بگەڕێت، ئاماژەيە بۆ خاو

 (.227 :و دەقدا، شتەكان. واتە ئەو ئامرازەی، كە سەختی و درێژی تێگەيشتن زياد دەكات. )هەمان سەرچاوە
 

وەك دەبینین پێناسەی زۆر و جۆراوجۆر بۆ ئەم چەمكە كراوە و بۆچوونی زۆر هەيە دەربارەی، وەكو پێشتريش ئاماژەمان پێدا  

زۆربەی پێناسەكان ئاماژە بە شكاندنی ياساكان دەكەن، وەك ئەم پێناسەيە، كە دەڵێت: ''نامەئلوفكردن دەرچوونە لە رێزمان بۆ گەڕان 

ێشیی دەربڕيندا، هەروەها ئاماژە بەو تايبەتمەنديیە دەكات، کە لە نێوان خوێنەر و دەق و شتەكاندا بە دوای جوانی و سەرنجڕاك

ئەم پێناسەيەش   .(Trelease  ,1994  ,11دروست دەبێت. واتە ئامڕازێكە  درككردن و درێژەپێدانی دەربڕينەكە قورستر دەكات'')

ەنی ئیستاتیكی لە دەربڕينداو مەبەستەكەی دوورخستنەوەی مەئلوفیەتە، باس لە دەرچوون لە زمان و رێزمان دەكات، کە دەبێتە لاي

 چونکە گوزارشتكردنە لە بابەتێك بە جۆرێكی جیاواز و لادانێكی زمانەوانییە.   
 

 ئەرکەکانی نامەئلوفكردن 
 

 نامەئلوفکردن بە شێوەيەکی گشتی چەند ئەرکێکی هەيە، کە گرنگترينیان بريتین لە:
 

ئەوەی نامەئلوفکردن پێکهاتەيەکی کارايە، )گرنگییەکی تايبەتی بە  بۆچوونەکان بە نزيكەيی كۆكن لەسەر    ئەركی زمانەوانيی: .1

زمان دەدات و واتای وشەيی بیر تەسک نامەئلوف دەکات و تێیدەپەڕێنێت و سیستەمی زمانی نەريتی دەشکێنێت. لەسەر بنەمای  

گ و  دادەمەزرێنێت  هاوواتاکانیان  و  وشەکان  لەنێوان  نوێ  پەيوەنديی  گۆڕانکاريی،  لە ئامڕازەکانی  نامەئلوفکردن  رنگیی 

لەگەڵ ئەوەی لەسەر سەلیقە وروژێنراوە و   دروستکردنی ئەگەرێکی زمانەوانیی نوێدا نیشان دەدات، کە بەريەک دەکەوێت 

ئەوەی لە زانستە سەرەتايیەکانی مرۆڤدا جێگیر بووە. رەنگە نوێ و سەيرەکەش، کە لە  دياردەی نامەئلوفكردندا رەنگ دەداتەوە 

دنی شیعر هیچی تر نییە و لە رێگەی واتا شاراوە و بارگاويیەکەيەوە کاريگەريیەکی گەورەی لەسەر دەروونیی جگە لە چەسپان

 (. ٥١، 1989وەرگر دەبێت(. )المسدی،
 

نابێت وەك دەستكەوتی شیعری سەيری نامەئلوفكردن بكەين، )بەڵکو لە راستیدا بەرهەمی داهێنەرانەی بەکارهێنەری ماددە  

زمانەوانییە بەردەستەکانە و بەکارهێنانی زيرەکانەی ئەو واتا شاراوانەيە، کە لە زمانەکەدا هەن. نامەئلوفكردن رەنگە ئیختیاری 

بێت كاتێك دروستکەر پەنا بۆ هێنانەدی ئەو مەبەست و واتا هونەری و ئیستاتیكییانە دەبات، کە ئامانجیەتی وەک وروژاندنی  

ی، راکێشانی سەرنج، جەختکردنەوە، يان ئامانجەکانی ديکە، کە نووسەر بەدواياندا دەگەڕێت. يان دەروونیی، وەستانی دەروونی

هاوسەنگیی   پاراستنی  كاتی  لە  ئەوەی شاعیر  بێت، هەروەکو  پێويست  يان كێش  پاراستنی سەروا  بۆ  نامەئلوفكردن  لەوانەيە 

تیاياندا شاع ئەوە ئەنجام بدات، كە بۆ كەسانی ئاسايی  شیعريدا دەيكات، ئەمەش بە گرتنەبەری رێگەگەلێك، كە  یر دەتوانێـت 

هونەری   وێنەيەکی  دروستکردنی  خواستی  لە  بريتییە  نامەئلوفكردن  بۆ  دروستکەرەکان  پاڵنەرە  لە  يەکێک  نییە.  رێگەپێدراو 

 (.50، 2008جیاواز، کە وەک هاندەری ئاماژەکەر کاردەکات و سەرنجی خەڵک رادەکێشێت(. )الخرشە، 
 

رەهەندی جوانیناسی يەکێکە لەو ئامانجە گرنگانەی، کە نووسەر لە کاتی پەنابردنە بەر نامەئلوفكردندا   ئەركی جوانييناسی:   .2

هەوڵی بەديهێنانی دەدات. بۆيە کەس ناتوانێت نکۆڵی لەوە بکات، کە هەوڵدان بۆ هەستکردن بە ستايل، وەک لادانێک لەو 

لە دەرەوەی دەقەکەدا دۆزراوەتەوە و وەک لادانێک، کە نووسەر مەبەستی بووە، رۆڵێكی گرنگی هەيە. بەم پێیە   پێوەرەی 

بینیندا قبوڵکراوبێت. زۆربەی توێژينەوە ڕەخنەيیەکان چاوپۆشی لە   جوانیناسییەک پێويستە، کە بە لايەنی کەمەوە لە يەکەم 

ئلوفكردن جیاوازە،  تۆرن  بەهای جوانیناسی و ئەدەبی نامەئلوفكردن ناکەن، چونکە ))رەخنەگران تێڕوانینیان بۆ بەهاکانی نامە

زيادەڕەوی لە بەهای نامەئلوفی جوانیناسی دەکات و داوای ئەوە دەکات نامەئلوفكردنەكە پێکهاتەی رووکەش تێپەڕێنێت بۆ  

پێکهاتە قووڵەکان، بۆ نموونە لە خوازەی )خەمباريی قەڵەمەکان(دا، خەم و پەژارە دەگەڕێتەوە بۆ شتێكی ناعەقڵانی و ئەم 

نامەئلوفكردنە  نهێنی شیعرە، لە کاتێکدا ڕەخنەگرانی ديکە لە وەرگرتنی نامەئلوفكردن وەک پێوەرێک بۆ کوالێتی رزگاريان  

ەڕاندنی راپۆرتئامێزيیە  بۆ وروژاندن و میتۆدی ئەدەبی تیۆری ڕەخنەيی لەم شوێنەدا دەبێت. ئامانجی رووداوی ئەدەبی تێپ

(. بەم پێیە دەكرێت بوترێت  61،  1989دێت، بۆ لێکۆڵینەوە لەو تايبەتمەنديیە زمانەوانیانەی کە تێیدا دەسوڕێتەوە(( )المسدی،  

 (.36، 2000ی ئەدەبدا(. )موسی،  نامەئلوفكردن، )توخمێکی بنەڕەتییە لە پڕۆسەی تێگەيشتنی جوانیناسی
 

نامەئلوفكردن بريتییە لە سەرنجڕاكێشان، يان سەرسامکردنی يەکێک لە ئامانجەکانی    ئەركی كاردانەوەیی )سەرسووڕمان(: .3

خوێنەر بە شتێکی نوێ و دڵنیابوون لەوەی بێزاری دزە ناکاتە ناو دەقەكەوە. )ئاشكرايە چەمکی سەرسوڕمان لە بنەڕەتدا پەيوەستە  

تايبەتییان پێداوە، ت ەنانەت بەجۆرێك هێناويانەتە ناو  بە وەرگرەوە، شێوازگەری  و قوتابخانە رەخنەيیەكانی ديکە گرنگییەکی 

بازنەی داهێنانەوە، كە لە سەردەمەكانی پێشوودا بەو جۆرە نەبووە. سەرسوڕمان ئەو ئەركە سەرەكییەيە، كە زۆرێك لە توێژينەوە  

 (.71، 2000شێوازگەريیەكان پەيوەستیان كردووە بە نامەئلوفكردنەوە(. )موسی،
 

رەوتە رەخنەيیە مۆدێرنەکان درکیان بە رادەی کاريگەريی سەرسوڕمان کردووە، )بۆيە بە لەبەرچاوگرتنی ئەوەی زۆربەی 

سەرنجیان لەسەر ئەو توخمانە دەبێت، کە ئەم سەرسوڕمانە درووست دەکەن و رەنگە لە چەمکی نامەئلوفكردندا سەرچاوەيەکیان 

، کە ئايا ئەم داهێنانە تا چەند كاريگەريی و سەرسووڕمان   بۆ ئەو توخمانە دۆزيبێتەوە. بەم پێیە ئاستی داهێنان بەو رادەيە دەپێورێت

بەديدەهێنێت؟ ئەمەش زۆرجار لە هێنانەناوەوەی ئەو توخمانەوە سەرهەڵدەدات، کە چاوەڕوان ناکرێت لە دەقی شیعری ئاسايیدا 

نەر تووشی سەرسوڕمان  (. لە راستیدا گرنگی و بەها و جوانیی نامەئلوفكردن لەوەدايە خوێ56،  2005تێکەڵ بکرێن(. )ويس،  

 بكات و وای لێبكات رابمێنی.
 

 بەشی دووەم: نامەئلوفكردنی  واتایی لە شيعرەکانيی تەڵعەت تاهيردا
 

لە رێگەی لادانە   دەقی شیعريیدا، ئەمەش  لە دروستكردنی  و بەرچاوی هەيە  ئاستانەی رۆڵی گەورە  لەو  يەكێكە  واتا  ئاستی 

خوڵقاندنی شیعردا، )لە رێگەی چەند هونەرێکەوە خۆی دەنوێنێـت. بەو پێیەی لە زماندا بەشی واتا بەرينترين واتايیەكانەوە لە کاتی  

بەشە، جۆراوجۆرترين لادانەکان لە نۆرم لەم بەشەدا روودەدەن. لە لادان لە نۆرمی واتايیدا شاعیر كارێكی بەسەر چوارچێوەی 

ان وشەگەلی ئاسايی بابەتێك دەڵێت، كە واتاكەی لەگەڵ رەسم و عادەتی نۆرمدا  ئاسايی وشە يان رستەوە نییە، بەڵكو لەگەڵ هەم

(. كەواتە دووركەوتنەوە لە زمانى نۆرم لە بوارى واتادا كە دەبێتە هۆى دووركەوتنەوە لە نۆرم  بە 72،  1377  ،جیاوازە(. )مقدم

نەرمترين وەك  مانا  )بوارى  دادەنرێت.  نامەئلوفكردن  فاكتەرەكانى  لە  لە    يەكێك  زمان  ترى  ئاستەكانى  لە  زياتر  زمان،  ئاستى 

لەم جۆرە نامەئلوفكردنەدا )شاعیر يان نووسەر سیستەمى ئاسايى   .(٤٧،  1391  ،زەقكردنەوەى ئەدەبیدا بەكاردەهێنرێت(. ) فتوحى

، 1380 ،ماناكەى پێچەوانەى خووى ئاسايیە(. ) شیرى ،بەڵكو بە وشەى ئاسايى شتێك دەردەبڕێت كە ،دروستكردنى وشە تێكنادات

 کەواتە نامەئلوفکردنی واتايی لە رێگەی چەند هونەرێکەوە بەدی دێت، کە گرنگترينیان بريتین لە:  .(13
 

 لێكچوواندن  :یەكەم
 

زۆری لەسەر نووسراوەو زۆريشی لە بارەوە وتراوە، بۆيە لە ڕووی تیۆريیەوە زۆر قسەی لەسەر ناکەين هونەری لێکچوواندن  

لە نێوانی دووشتا بەهۆی هاوبەش    لێكچوواندنو بەوەندە دەوەستین، عەزيز گەردی دەڵێت: "   بەستن و پەیداکردنی وێچوونێکە 

 (.٢٢، ١٩٧٠بوونیان لە یەک سیفەتا یا زیاتر بۆ مەبەستێک یا چەند مەبەستێکی دیار " ) گەردی، 
 

لێکچوواندن کاتێک نامەئلوفکردن بەديدەهێنێت، کە شاعیر لە بەکارهێنانی ئەم هونەرە لە شیعرەکانیدا، لەوە لادات کە باوەو  

چواندنێکی نامەئلوف بخوڵقێنێت. لە شیعرەکانی تەڵعەت تاهیردا دەيان نمونە دەبینین، کە لێکچوواندنیان تێدايە، بەڵام لێکچوواندنێک  

 شتر لای شاعیرانی تر هەبووەو ئێمە پێیان راهاتووين.  بۆ نمونە تەڵعەت لە کۆپلە شیعرێکدا دەڵێت:کە جیاوازە لەوەی پێ

 كە پێدەكەنیت  
 

 دوو چاڵی بچوك لەسەر روومەتت پەيدا دەبن 

 (.133، 2021دەڵێی شوێنپەنجەی دايكمە لەسەر كولیچەی جەژن. )تاهیر، 
 

ئەگەر سەيری ئەم نمونەيە بكەين، لێکچوواندنێک دەبینین، کە تەواو نامۆ و جیاوازە  لەوانەی پێشتر بەرچاومان كەوتوون. بۆ  

نمونە پێشتر لە باسی چاڵی چەنە و روومەتدا، شاعیران )چاڵی زەنەخدان / چاهی زەنەخدان( يان بەكارهێناوە، بەڵام لێرەدا شاعیر  

چاڵەكانی سەر روومەتی يارەكەی چواندووە بە شوێن پەنجەی دايكی لەسەر كولیچە. بێگومان ئەمەش وێنەيەكی تەواو نامەئلوفە و 

 لەلای شاعیرانی تر بەرچاو ناكەوێت. لە کۆپلەيەکی تردا دەڵێت: 
 

 توڕەبە  

 تۆ دەڵێی قاوەيت  

 (. 150، 2021تا هەڵبچیت تامت خۆشتر دەبێت )تاهیر،
 

دەكەين لێكچواندنێكی تەواو جیاوازە، چونكە ئەوەی پێشتر بیستومانە شاعیران يارەكانیان بە )هەنگوين ئەوەی لەم شیعرەدا تێبینی  

..( و ئەو شتانە چواندووە كە شیرينن، نەبووە پێشتر شاعیرێك يارەكەی بە شتێكی تاڵ وەسف بكات. سەرەڕای ئەوەی .و شەكر

و غەمهێنەرە لای شاعیرانی تر، بەڵام لێرەدا شاعیر زيرەكانە يارەكەی چواندووە بە )قاوە(،    توڕەبوونی يار دياردەيەكی نەرێنێ

كە تاڵە و توڕەبوونی يارەكەشی چواندووە بە هەڵچوونی قاوەكە. ئەمەش وێنەيەكی زۆر نامەئلوفەو شاعیر وێنەيەكی نامەئلوفی 

 شاعیر لە کۆپلەيەکی تردا دەڵێت:دياردەيەكی قەشەنگ.  وای دروستكردووە تا ئەو ڕادەيەی توڕەبونی )ياری(يشی كردوەتە
 

 وەكو هەنجیر  

 قسەی شیرينی تۆم وشك كردۆتەوە  هەندێ

 (.186، 2021بۆ ئەو كاتانەی لێرە نیت. )تاهیر، 
 

ئەو وێنە لێكچواندنەی شاعیر لە شیعری )تین(دا هێناويەتی وێنەيەكی تەواو جیاوازە، چونکە لە رێگەی زمانێكی سادەوەيە و  

بەو كەرەستانەيە، کە لە زمانی رۆژانەدا بەكاردەهێنرێن، بەڵام شاعیر وێنەيەكی  لێكچواندنی لە نێوان )هەنجیری وشک( و )قسەی  

دروستكردو يارەكەيدا  لێكچواندنەكەی شیرين(ی  بەڵام  نییە،  سەرنجراكێشی  و  جوان  ديمەنێكی  )هەنجیری وشك(  هەرچەندە  وە. 

شاعیر بە چەشنێكە، كە تەنانەت ديمەنێكی جوانیشی بەخشیوەتە هەنجیری وشك. ئەمەش ئەو وێنە جوان و نايابە نامەئلوفەيە، كە 

خوڵقاندويەتی و لە كاتی خوێندنەوەدا خوێنەر ناچار دەكات   شاعیر لە رێگەی زمانێكی سادە و بە كەرەستەی ئاسايی زمانی رۆژانە

دەکەوێت، لە راستیشدا ئەمەيە سیحری    تێی رابمێنێـت و وا لە خوێنەر بكات هەست بكات يەكەم جارە )هەنجیر ی وشك( ی بەرگوێ

نامەئلوفكردن. واتە شاعیر لێرەدا دياردەيەکی ناو ژيانی ئاسايی هێناوە، کە وشککردنی هەنجیر و هەڵگرتنییەتی بۆ ئەو کاتەی 

ڕوانگەی  هەنجیر نامێنێت، يەک ڕەهەندی ئەم دياردەيەی وەرگرتووە، کە هەڵگرتنیەتی بۆ کاتی نەبوونی ئەو شتەی هەڵگیراوە، لە

ئەم   نامەئلوفکردنی  نامێنێت.  لەلای  يار  کاتەی  ئەو  بۆ  هەڵدەگرێت  يارەکەی  خۆشەکانی  و  شیرين  قسە  شاعیريش  دياردەوە  ئەم 

 وواندنەی شاعیر، لە تێکەڵکردنی ئەم دوو دياردەيەدايە، کە يەکیان مادی و واقیعییەو ئەويتريشیان مەعنەوی و ڕۆحییە.لێکچ
 

 خواستن :دووەم
 

ڕازاندۆتەوە. خواستن بريتییە لە   وەك ئاشكرايە يەكێكە لەو رەگەزانەی لە کۆنەوە شاعیران بەكاريان هێناوە و شیعرەكانیان پێ

بەکارهێنانی وشەيەک بۆ دەربڕينی مانايەکی تر بێجگە لە مانای دروستی وشەکە بەمەرجێ پەيوەندی نێوان مانای دروست و مانای 

  کە.) خوازەيی وشەکە وێچوون بێت، ئەبێ نیشانەيەکیش هەبێ کە ئێمە مەبەستمان بەم وشەيە مانا خواستراوەکەيە نەک مانا دروستە

           (.٦٩،  ١٩٧٠گەردی، 
 

هونەری خواستن لە شیعرەکانی تەڵعەت تاهیردا بەشێوەيەکی بەرچاو بەکارهێنراوە، بەڵام خواستنەکانی ئەم شاعیرە جیاوازن 

 لەو خواستنانەی پێیان راهاتووين. بۆ نمونە دەڵێت: 
 

 دايكم بە ئاهی سارد دەروونی بووە سەلاجە 

 وەكو ئەوەی دەرمان بن 

 شروبی فرمێسك و پاكەتی نەبوونی و قەترەی مەراقی  

 لە شوێنێكی وشك و لە رەفەی سەرەوەی ناخیدا

 (. 62، 2021دوور لە دەستی منداڵەكانی هەڵدەگرت. )تاهیر، 
 

وەك   كردووە.  درووست  نامەئلوفی  وێنەيەكی  چەند  خواستنەوە  رێگەی  لە  و  ئەنجامداوە  لادانێكی  چەند  شیعرەدا  لەم  شاعیر 

لەسەرەتای شیعرەكەدا دەردەكەوێت شاعیر دەڵێت )دايكم بە ئاهی سارد دەروونی بووە سەلاجە( و دواتر هەريەكە لە دەربڕينەكانی 

و )قەترەی مەراقی( وەك وێنەيەكی خواستن دروستكردووە، وەك ئاماژەيەك بۆ ئەو شرووب   )شروبی فرمێسك( و )پاكەتی نەبوونی(

و دەرمان و قەترانەی لە ناو سەلاجەدا هەڵدەگیرێن و دايكی بۆ نەخۆشی بەكاريان دەهێنێت. لێرەدا شاعیر هاتووە وێنەيەكی تەواو 

نامەئلوفی لەم کەرەستانە دروستكردووە، كاتێك ئەمانەی لە واتا ئاسايی و فەرهەنگییەكەيان دوورخستۆتەوە و وێنەيەكی هونەری 

دروستكردوون. ئینجا دواتر وێنەيەكی تری خواستنی دروستكردووە، ئەويش بريتییە لە  )رەفەی سەرەوەی ناخی(   نامەئلوفی لێ

كە مەبەستی ناخی دايكیەتی، بەڵام لە راستیدا )رەفە( تايبەت نییە بە مرۆڤ، بەڵكو لێرەدا مەبەستی شاعیر رەفەی سەلاجەيە، بەڵام 

وستكردووە. واتە وشەکانی )شروب، پاکەت، قەترە(، کە شتانێکی رۆتینی و ئاسايی  شاعیر لەو خواستنە وێنەيەكی رازاوەی در

، کە ئەمانیش وشەی ئاسايین و رۆژانە بەکار دێن. بەڵام دانان ژيانی رۆژانەن، هەروەها وشەکانی )فرمێسک، نەبوونی، مەراق(

و کۆکردنەوەيان بەيەکەوە لەلايەن شاعیرەوە و دروستکردنی دەستەواژەکانی )شروبی فرمێسک، پاکەتی نەبوونی، قەترەی مەراق( 

هەڵگرتنی شروب و پاکەت و قەترە لەو ئاسايیبوونە دەريان دەهێنێت و دەيانکاتە شتانێکی نامەئلوف و نەبیستراو. پاشان شوێنی  

سەلاجەيەو فرمێسک و نەبوونی و مەراقیش پەيوەستن بە دەروونی مرۆڤەوەو تا ئێرە بابەتەکان ئاسايی و مەئلوفن، بەڵام لێکدانی 

ئەو بابەتە مادی و مەعنەويیانەو چواندنی دەروونی دايک بە رەفەی سەرەوەی سەلاجەو دروستکردنی دەستەواژەکانی )شروبی 

رمێسک، پاکەتی نەبوونی، قەترەی مەراق( سەرجەم کەرەستەو بابەتەکەو خواستنەکەش دەکاتە نامەئلوف. شاعیر لە کۆپلەيەکی ف

 تردا دەڵێت:
 

 رۆژانە بڕۆ ناو بازاڕ و ببینە  

 پیرەمێردێك، وەكو تەلەفۆنی عموومی حەبی گەورە گەورە  

 و بە تەسبیحەكەی  قوووت دەدا و لە هەناويدا غڕەيان دێ 

 دەدا و ژيان وەڵامی ناداتەوە   هەتا ژمارە سەد و يەك لێ 

 ژنێك و كچەكەی، لە ژێر لچكی يەك عەبادا بەديار  

 فرۆشتنی پاكەتێك پیلی باريكەوە دانیشتوون  

 ئەوەی بزانن لێرە نەهامەتی كۆنتڕۆڵی نییە   بێ

 گەنجێك روخساری كوژاوەتەوە و لايتی شەحن 

 دەفرۆشێت ئەم ديمەنانە لە قاپی ناختدا لەگەڵ دەسكێك نەعنای مەراق 

 بجنە و ورديكە، دواتر چاوت وەك لیمۆ بگوشە و كەمێك  

 فرمێسكی بەسەردا كە 

 ئەوجا تێدەگەيت، بۆچی ئێواران تەنها خواردنی زەڵاتە  

 (. 91، 2021باشە. )تاهیر، 
 

ئەگەر سەرنج بدەينە ئەم شیعرەی شاعیر، ئەوا بەتەواوی ئەوەمان بۆ روون دەبێتەوە زمانی شیعری و وێنەی شیعری )تەڵعەت 

تاهیر( جیاوازە لە شاعیرانی تر و لەو شتانەی، كە زۆر مەئلوف و ئاشنان و مرۆڤ رۆژانە چەندين جار بەچاو دەيان بینێت. وێنەی 

كە زەحمەتە هیچ شاعیرێك لەو وێنانەی دروست كردبێت. ئەو وێنانەشی لە رێگەی خواستنەوە هێندە نا مەئلوف دروست دەكات،  

لیمۆ بگوشە(، كە  )قاپی ناخ( )نەعنای مەراق( و )چاوت وەك  لە )گەنجێك روخساری كوژاوەتەوە(  دروستی كردوون، بريتین 

ی خستون. بۆ نمونە كاتێك دەڵێت گەنجێك روخساری هەموو ئەمانە وێنەی تەواو نامەئلوف و نايابن  و شاعیر زۆر زيرەكانە رێك

كوژاوەتەوە، دەبینین هیچ پەيوەنديیەكی واتايی لە نێوان روخسار و كوژانەوەدا نییە، بەڵكو كوژانەوە تايبەتە بە هەندێك ئامێر، بەڵام 

ن. هەروەها هەريەكە لە )قاپی ناخ( كاتێك دەبینین لە رێگەی خواستنەوە شاعیر وێنەكە پێشكەش دەكات، ئەوا وێنەيەكی ناياب دەبینی

و )نەعنای مەراق( هیچ رێكەوتنێكی واتايی لە نێوانیاندا نییە، چونكە هەريەكە لە )ناخ و مەراق( دوو شتی واتايین و قەبارەيان 

ە شیعرەكەدا  دروست بكرێت، بەڵام دەبینین هەريەكە لەو وشانە لە شوێنی لەوچوويەك هاتوون، كە خۆيان ل   نییە، تا زەڵاتەيان پێ

 نین و لە باتی خۆيان پەيوەستێك هاتووە.  

 پارادۆكس  :سێيەم
 

پارادۆكس )كردەيەكی زمانی شیعريیە، نەك تەنیا ئامڕازێكی جوانكاری و بريتییە لە ئەرێنی كردنی گوتن لە بابەتێكدا، كە دژ و 

(. ئەم گرنگی و بەها  153،  2013پێچەوانەيە لەگەڵ رای باو، بۆيە لێكدانەوەی پارادۆكسی گرنگییەكی تايبەتی هەيە(. )ئەحمەد،  

تن و ململانێی نێوان دوو وشە دژبەيەكەكە دروست دەبێت. لە شیعرەکانی تەڵعەت تاهیردا پارادۆکس ئیستاتیكییەش لە بەريەككەو

 بەشێوەيەکی جیاواز لە شاعیرانی تر بەکارهێنراوە. بۆ نمونە دەڵێت:
 

 مەڕەنجێنە  سەموون كەرت نەكەی گەنممان لێ

 بە زەيیت بە شتەكاندا بێتەوە  

 سابونەكە حەزدەكات بە دەستت بیشۆيت و پاك بێتەوە  

 خاولییەكەت حەز دەكا بە قژی وشكت تەڕی بكەيت  

 پێڵاوەكەت ئیرەيی بە سیسەمەكەت دەبا لەسەری دەخەويت 

 (.  271،  2021سیسەمەكەت ڕقی لە پێڵاوەكەتە دەيبەيتە دەوام.. )تاهیر، 
 

پێ   شتی  ئەوەی  راستیدا  لە  چونكە  دروستكردووە،  نامەئلوفی  وێنەيەكی  چەند  پارادۆكسەوە  رێگەی   لە  شاعیر  شیعرەدا  لەم 

دەشۆردرێت و پێی پاك دەكرێـتەوە سابوونە، واتە كاتێك شتێك پیس دەبێـت ياخود مرۆڤ دەستی پیس دەبێـت بە سابوون دەيشوات، 

وايە سابونەكە حەزدەكات بەدەستی يارەكەی شاعیر بشۆردرێت، تا پاك بێتەوە.    وە و پێێبەڵام شاعیر وێنەكەی پێچەوانە كردۆتە

واتە کارەکە پێچەوانە بووەتەوەو لە جیاتی ئەوەی دەستی يار بە سابونەکە پاک ببێتەوە، سابونەکە حەز دەکات بە دەستی يارەکەی 

داوە. لەلايەكی شاعیر پاک ببێتەوە. شاعیر بەمە وێنەيەكی نامەئلوف و نامۆی درو ستكردووە و جوانییەكی زۆری بە شیعرەكە 

لێرەدا شاعیر ئەم وێنەيەی پێچەوانە كردۆتەوە و   ترەوە مرۆڤ بۆ وشككردنەوەی قژی تەڕ خاولی بەكاردەهێنێت، بەڵام ديسان 

لە لايەكی تريشەوە   دەڵێت خاولییەكە حەزدەكا بە قژی وشكت تەڕی بكەيت، لە لايەكەوە قژ ئەگەر وشك بوو خاولی تەڕ ناكات،

ئەوەی باوە و لەناو خەڵكدا ئاشنايە خاولی بۆ وشككردنەوەی قژی تەڕە، نەک قژی وشک خاولی تەڕ بکات. بەمەش شاعیر وێنەيەكی  

 پارادۆكسی نامەئلوفی خوڵقاندووە. 
 

 لە کۆپلەيەکی تردا دەڵێت:
 

 لیرەيەكی زۆر كۆدەكەمەوە  

 دەكڕم   ڕۆشنايی پێ

 مانگ لە هەژمەتا ببێتە نیوە 

 ڕۆژەكانم بە خۆڵ دەشۆم  

 دەكەم و  پێڵاوەكانم دەسڕمەوە و بە فیزێكەوە ڕێ

 (.276، 2021بڕيار دەدەم كە دڵشادم. ) تاهیر، 
 

پێ  شتی  ئەوەی  چونكە  پارادۆكسییە،  وێنەيەكی  کە  دەشۆم(،  خۆڵ  بە  )ڕۆژەكانم  لە  بريتییە  پارادۆكسەكە  وێنە  شیعرەدا  لەم 

دەشۆردرێت ئاوە نەك خۆڵ، بەڵكو خۆڵ دەبێـتە مايەی پیسبوونی شتەكان نەك شوردن و پاكکردنەوەيان. بەم جۆرەش كاتێك شاعیر 

مەئلوفی خوڵقاندووە و خوێنەر سەرسام دەكات. دەکرێت ئەم وێنەيە بیرۆکەکەی بۆ تەيەمووم  شۆردنی داوەتە پاڵ خۆڵ، وێنەيەكی نا

بگەڕێتەوە، چونکە بەپێی شەرع لەکاتێکدا ئاو نەبوو دەکرێت موسوڵمان لەبری ئاو بەخۆڵ تەيەموم بکات و بە دەستنوێژ حساب  

 دەکرێت و نوێژەکەی دەکات. 
 

 بەگيانەوەرکردن   :چوارەم
 

ین بۆ میتافۆر. لە راستیدا  لە ئەدەبیاتی كۆندا زياتر بە یدەتوانین بڵێین، )دەستنیشانكردن و بە گیانەوەرکردن شێوازێكی بنەڕەت

دەهێنرا(. زيادكردنی   بەدی  ناتەواو  و  بابەتیانە  چەمكێكی  يان  دياريكراو،  ئامانجێكی  بۆ  تر  زيندەوەرێكی  يان  مرۆڤ  ئەندامێكی 

و  200،  1381)نامداريان،   باڵندە  پۆلەكانی  هەموو  بە  گیانەوەرانە  سیفەتێكی  پاڵی  دانە  گشتی  )بە  بەگیانەوەرکردن  واتە   .)

)  ،..هتد.شیردەر سیفەتی  هەڵگری  كە  شتێك  )ئەحمەد،    -بۆ  بێت(.  لێكچواندن  ١٦١،  ٢٠١٣ئاژەڵ(  سەرەكیی  بنەڕەتی  لێرەدا   .)

 . (107:  2014)قادر:    .كە سیما و خەسڵەتی پێچەوانەی مرۆڤی پێدەدرێت و لە خانەی گیانەوەران ئەژمار دەكرێت  ،)لەوچوو(ەكەيە

ئەوەی ئێمە لێرەدا مەبەستمانەو لای تەڵعەت تاهیر بەدی دەکرێت، ئەوەيە هەندێک ئەندامی گیانەوەر و ئاژەڵ دەداتە پاڵ مرۆڤ، 

 يان مرۆڤ دەچوێنێت بە بێگیان، بۆ نمونە دەڵێت: 
 

 بەم جلە كورديیە سەوزەوە وەك پنجە گیا دەلەريتەوە  

 هەقی خۆتە گومان لە پیاوان بكەيت 

 (. 155، 2021؟! )تاهیر،  تا ئێستا گورگی ديوە نەباتی بێ كێ
 

جلێکی کوردی   جلە سەوزەوە  کچەکە  بەو  گیاش رەنگی سەوزەو کچەکە  کە رەنگی سەوزە.  گیايەکی  لەبەر کردووە،  وەک 

ناسک، زۆر ناسک و جوانە و کاتێک پیاو دەيبینێت حەز دەکات بیخوات. لێرەدا بەهۆی رەنگی جلەکانی کچەکەوە وەک گیای 

سەوز مامەڵەی لەگەڵ کچەکەدا کردووە و دەکرێت بوترێت كچەكە بەهۆی جلە كورديیە سەوزەكانیەوە وەك بنجە گیايەك بۆتە جێی 

پیاويش بە ئاژەڵکردنی ئەنجام داوە، چونکە  سیفەتی گورگی داوەتە پاڵ پیاو، کە دەيەوێت کچەکە   سەرنجی پیاوان. سەبارەت بە

بخوات. لە بنەمادا کچەکە گۆشتی هەيە، بەڵام شاعیر تەنها لەرووی رەنگە سەوزەکەوە مامەڵە لەگەڵ کچەکە دەکات، کە وەک گیا 

بە گورگ نا وی هات، دەبێت گۆشتخۆر بێت، چونکە گورگ گۆشتخۆرە، وايە. پاشان کە مرۆڤەکە وەک گورگ سەيری کراو 

کەچی لێرەدا پارادۆکس دروست بووە، چونکە لەگەڵ هەبوونی سیفەتی گورگدا، کە گۆشتخۆريیە، پیاوەکە دەيەوێت کچەکە بخوات، 

 رەکە بەخشیوە. کە وەک بنجە گیايەو بەمە دەبێتە گورگێکی گیاخۆر )نباتي(. ئەمەش جوانی و نامەئلوفیەتێکی دياری بە شیع
 

 لە کۆپلەيەکی تردا دەڵێت:
 

 پارچەيەكم بۆتە پشیلەيەك، بێچووە سەگێك لە حەوشەی  

 ماڵی ئەو هەتیوانەی باوكیان لە شەڕەكان، لە خەستەخانەكان  

 نەگەڕانەوە 

 كەروێشكێك مريشكێكی لاواز لە سەربانی ئەو ماڵانەی  

 منداڵیان نابێت و  

 (.113،  2021وەك قەرەبوو، میهرەبانیان بە ئاژەڵ دەبەخشن. )تاهیر، 
 

لێرەدا شاعیر دەڵێت كە بۆتە چەند پارچەيەك، پارچەيەكی بۆتە پشیلە و پارچەيەكی )بێچووە سەگێك(. ئەمەش وەكو دڵدانەوەيەك  

ياخود ئاگادار بوونی ئەو منداڵانەی هەتیون و باوكیان لە ئەنجامی شەڕ ياخود بە نەخۆشی لە خەستەخانەكان نەگەڕاونەوە و هەر 

مردوون. ئەمە لە لايەك، لە لايەكی ترەوە پارچەيەكی تری بووە بە كەروێشكێك ياخود مريشكێك لەو ماڵانەی منداڵیان نییە   لەوێ 

و وەك قەرەبوو بۆ نەبوونی منداڵ، خۆشەويستی بۆ كەروێشكێك يان زۆر جار  باڵندە دەردەبڕن و لە جێگەی منداڵ هەموو میهرەبانی  

ب دەدەن. شاعیر  بەوانە  پارچە بوونەیخۆيان  پارچە  و    ەم  ئاژەڵێک وێنەيەكی جوان  بە جۆرە  پارچەيەکی  دانانی هەر  خۆی  و 

 نامەئلوفی خوڵقاندوو.  
 

 دركە  :پێنجەم
 

مرۆڤ لە ئاخاوتنی رۆژانەدا پەنای بردۆتە بەر و هەستی بەوە كردووە لە  يەكێكی ترە لە هونەرە ڕەوانبێژيیەكان، )كە لە مێژە 

)دركە( ناتوانێـت بە شێوازێكی جوان و كاريگەر  مەبەستەكانی بگەيەنێتە گوێگر؛ بە تايبەتی ئەو مەبەستانەی   حاڵەتدا بەبێ   هەندێ

هەستی   برينداركردنی  و  نەشیاوە  دەربڕينیان  بەرووتی  ياخود  دەگەيەنێت،  پێ  زيانیان  و  دەكات  خەوشداريیان  ئاشكرايی  كە 

ياخود بۆ دوورکەوتنەوە لە ئاسايیبوون و سواوی بابەتەکە، شاعیر راستەوخۆ  (.  210،  2012بەرامبەريان لێدەكەوێتەوە(. )كەريم،  

وی ئەو بابەتە نابەی، بكەی، بەڵام راستەوخۆ نا باسی بابەتێ بابەتەکە ناڵێت و بە درکە دەری دەبڕێت. واتە دركە ئەوەيە تۆ بتەوێ

 بەڵكو باسی بابەتێكی تر دەكەی، كە پەيوەندی بە واتای يەكەمەوە هەيە. بۆ نمونە تەڵعەت تاهیر لە شیعرێکدا دەڵێت:
 

 کۆچ دەکەن چونکە مێژوومان سوورە نەک ڕوومان  

 لێرە ئايندە ناژمێردرێ  

 ناگەيتە دە، ئايندە دابەشت دەکا  

 لە ڕۆژهەڵات  

 (. ٣٩١، ٢٠٢١هەموو شتێک هەڵدێ ڕۆژ نەبێ. )تاهیر، 

لێرەدا   )مێژوومان سوورە(.  لە:  بريتییە  بابەتەش  ئەو  دەکات،  بابەتێک  بۆ  ئاماژە  ناڕاستەوخۆ  بەشێوەيەکی  شاعیر  شیعرەدا  لەم 

قۆناغە   لە  كە  زەحمەتییەيە،  و  كوشتن  و  خەبات  و  شەهیدبوون  لە  پڕ  مێژووە  و  قوربانیدان  ئەو  سوور،  مێژووی  لە  مەبەست 

لاپەڕەيەكی مێژوو هەڵدەيتەوە پڕە لە باسی خوێن ڕشتنی كورد و شەهیدكردنی بە ناحەق جیاوازەكاندا تووشی كورد بووە و هەر  

لەسەر خاك و جوگرافیای خۆی، هەر ئەمەش وايکردووە مێژوومان سوور بێت.  لە راستیدا ئەوەی لە ناو خەڵكدا باوە بريتییە لە 

كی پاك و بێ لەكە و بێ كێشەيە، بەڵام شاعیر پێی  دەستەواژەی )ڕووسووری(، كاتێك بە كەسێك دەوترێت رووسوور، واتە كەسێ

 وايە ئیمە لەبری ئەوەی ڕوومان سووربێت، مێژوومان سوورە و بەمەش وێنەيەكی دركەيی نامەئلوفی دروستكردووە.  
 

 لە کۆپلەيەکی تردا دەڵێت:
 

 دەڵێن نیشتمان دايکە  

 (. ٣٥٠، ٢٠٢١ڕۆڵی باوەژن دەگێڕێت. )تاهیر، بەڵام لەوەتەی دەيناسم 
 

نیشتمان(    )دايكی  دەستەواژەی  جار  زۆر  ياخود  دايكە  نیشتمان  دەوترێت  كە  دەكات،  بۆ  ئەوەمان  باسی  شاعیر  شیعرەدا  لەم 

بەكاردەهێنرێت، بە واتای ئەوەی نیشتمان هەموو رۆڵەكانی خۆی وەك دايك لە باوەش دەگرێت و لە باوەشیدا دەحەوێنەوە و هەست  

ۆن مرۆڤ لە باوەشی دايكی خۆيدا ئارام دەبێتەوە و هەست بە ئاسوودەيی دەكات. بەڵام بە ئاسوودەيی و ئارامی دەكەن، وەك چ

دەركردنی  ئازار و مەينەتی و  لە  بريتییە  باوەژنیش  دەگێڕێت، رۆڵی  باوەژن  دەناسێت رۆڵی  نیشتمان  لەوەتەی  وايە  پێی  شاعیر 

هەموو ئەو گەنجانەی لە تاو بێكاری و نەداری و    رۆڵەكانی، نەک لەباوەش گرتن و حەواندنەوەيان. ئەمەش وەك ئاماژەيەك بۆ

دارستانەكاندا  لە  و  خنكان  دەريادا  لە  سەدانیان  بە  كرد،  دەرەوە  لە  روويان  و  جێهێشت  نیشتمانەيان  ئەم  زەحمەت  و  هەژاری 

غوربەت. بەمەش   رەقبوونەوە. بۆيە ئەگەر نیشتمان دايك بوايە هەرگیز باوەشی دايكیان نەدەگۆڕيیەوە بە دەريا و دارستانەكانی

دايك و باوەژنەوە ئاماژەی بە كارەساتێكی  لە رێگەی  وێنەكی جوان و نامەئلوفی دروستكردووە و بە شێوەيەكی ناڕاستەوخۆ و 

 گەورە کردووە.  
 

   :ئەنجام
 

 سەبارەت بە نامەئلوفکردنی واتايی لە شیعری تەڵعەت تاهیردا، گەيشتینە ئەم ئەنجامانەی خوارەوە: ئەم توێژينەوەيەلە ئەنجامی 
 

لە دەقە شیعريیەكانی تەڵعەت تاهیردا نامەئلوفكردنی واتايی بەشێوەيەکی زۆر بەرچاو دەكەوێت و لە ناو ئەوانیشدا لێكچواندن   .1

 بە پلەی يەكەم دێت لە چاو هونەرەكانی تر. 

ئەو وێنانەی شاعیر لە ڕێگەی خواستنەوە درووستی کردون، زۆر جیاوازن لە وێنەی خواستنی شاعیرانی تر، چونکە  ئەو  .2

وێنانەی تەڵعەت دروستی کردوون لە ڕێگەی کۆمەڵێک کەرەستەی سادە و ئاسايی ڕۆژانەوەيە، سەرەڕای ئەوەش وێنەی 

 خواستنی نامەئلوفی خوڵقاندووە.  

تەڵعەتدا .3 شیعرەکانی  لە  دەکەوێت  بەرچاو  کەمتر  تر  هونەرەکانی  چاو  لە  پارادۆکسی  پارادۆکسییەکانی   ،وێنەی  وێنە  بەڵام 

 جیاواز و نامەئلوفن، هەروەها وێنە پارادۆکسییەکانی شاعیر زياتر لە بابەتی خۆشەويستییدا بەرچاو دەکەون. 

بە گیانەوەرکردن لە شیعرەکانی تەڵعەتدا جیاوازە، چونکە زياتر لە رێگەی ئەو گیانەوەرانەوە ئەنجامی داوە، کە شاعیرانی   .4

 تر بەدەگمەن بەکاريان هێناون ياخوود هەر بەکاريان نەهێناوون.

 . تەڵعەت لە شیعرەکانیدا لە ڕێگەی ئاماژەی بچووکەوە وێنەی درکەيی قووڵ و نامەئلوفی خوڵقاندووە .5

